КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2007 во февраль 20 лунся 32 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2007 во февраль 20 лунся 32 №-а шуöмö вежсьöмъяс содтöдын индöм серти.

Коми Республикаса Юралысь                                                                   В.Торлопов

Сыктывкар

2009 вося апрель 16 лун

91 №
Коми Республикаса Правительстволöн

2009 во апрель 16 лунся 91 №-а шуöм дорö
СОДТÖД

"Оланiн стрöитöм либö ньöбöм вылö социальнöй мынтöмъяс йылысь" 
Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2007 во февраль 20 лунся 32 №-а шуöмö пыртöм ВЕЖСЬÖМЪЯС
"Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2007 во февраль 20 лунся 32 №-а шуöмын:

1. 1 пунктын:

1) витöд абзац гижны тадзи:

"Оланiн стрöитöм да ньöбöм вылö социальнöй мынтöмъяс йылысь" Коми Республикаса Оланпаслöн 1 (1) статьяын индöм пайöн участвуйтан сёрнитчöмъяс кузя коран право сёрнитчöмъяс кырымалöм кузя удж котыртан пöрадок, 4 №-а содтöд серти;";
2) содтыны татшöм выль абзац:

"2009 вося II квартал вылö оланін площадьлöн öти квадратнöй метрлысь шöр рыночнöй донсö, мый артавсьö оланін стрöитöм либö ньöбöм вылö социальнöй мынтöмлысь ыдждасö арталöм могысь, мый сетсьö "Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 1 статьяса 1 пунктлöн "з" подпунктын индöм гражданалы, 5 №-а содтöд серти.".

2. 2 пунктын "олан условиеяс бурмöдöм могысь" кывъяс бöрын содтыны "("Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 1 статьяса 1 пунктлöн "з" подпунктын индöм граждана кындзи)" кывъяс.

3. 4 пунктö содтыны татшöм абзац:

"Урчитны 2009 вося I да II  кварталъяс вылö оланін площадьлöн öти квадратнöй метрлысь шöр рыночнöй донсö, мый артавсьö оланін стрöитöм либö ньöбöм вылö социальнöй мынтöмлысь ыдждасö арталöм могысь, мый сетсьö "Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 1 (1) статьяын индöм гражданалы, - 26500 шайт.".

4. Оланiн стрöитöм либö ньöбöм вылö социальнöй мынтöмъяс торъя категория гражданалы сетан пöрадокын, мый вынсьöдöма шуöмöн (1 №-а содтöд), (водзö – Пöрадок):

1) 4 пунктын:

а) мöд абзацын "Оланiн стрöитöм либö ньöбöм вылö социальнöй мынтöмъяс йылысь" Коми Республикаса Оланпас" кывъяс бöрын содтыны «(граждана кындзи, кутшöмъясöс индöма тайö Коми Республикаса Оланпаслöн 1 статьяса 1 пунктлöн «з» подпунктын)» кывъяс;
б) содтыны татшöм абзац:

«Оланін стрöитöм либö ньöбöм вылö социальнöй мынтöмъяс йылысь» Коми Республикаса Оланпаслöн 1 статьяса 1 пунктлöн «з» подпунктын индöм гражданалы (водзö – 1941-1945 воясся Великöй Отечественнöй войнаса ветеранъяс), - Министерство. Индöм средствояссö юклö Министерство сылы меставывса асвеськöдлан органъясöн 1941-1945 воясся Великöй Отечественнöй войнаса ветеранъяслысь наöн лöсьöдöм да вынсьöдöм список сетöм дырйи, кодъяс сетісны шыöдчöмъяссö олан условиеяс бурмöдöм могысь социальнöй мынтöмъяс босьтöм вылö, мый индöма тайö Пöрадоклöн 5 пунктын, индöм гражданаöс оланін стрöитöм либö ньöбöм вылö субсидияяс (социальнöй мынтöмъяс) босьтöм вылö правоöн сувтöдан кадпас кузя öчередь серти, Коми Республикаса республиканскöй бюджетын тайö могъяс вылö артыштöм сьöм мында. Индöм сьöмсö медводз Министерство юклö 1941-1945 воясся Великöй Отечественнöй войнаса ветеранъяслы, 2005 вося март 1 лунöдз учётö сувтан кадпас серти.»;
2) 7 пунктын:

а) 4 подпунктын «олан условиеяс бурмöдöм могысь» кывъяс бöрын содтыны «(1941-1945 воясся Великöй Отечественнöй войнаса ветеранъяс кындзи)» кывъяс;

б) 7 подпунктса «а» подпунктын «2008» лыдпас вежны «2009» лыдпасöн;

в) содтыны татшöм 8 подпункт:

«8) Коми Республикаса республиканскöй бюджетын лöсялана финансöй во вылö абу артыштöма сьöм 1941-1945 воясся Великöй Отечественнöй войнаса ветеранъяслы, а сідзжö гражданалы, кодъяс кырымалісны Саратов да Калуга каръясын олан жыръяс стрöитöм вылö пайöн участвуйтöм кузя сёрнитчöмъяс.»;
3) 8 пунктын:

а) 1 подпунктын «олан условиеяс бурмöдöм могысь» кывъяс бöрын содтыны «(1941-1945 воясся Великöй Отечественнöй войнаса ветеранъяс кындзи)» кывъяс;

б) содтыны татшöм 3 подпункт:

«3) 1941-1945 воясся Великöй Отечественнöй войнаса ветеранъяслы – тайö Пöрадок дорö 6 содтöд серти форма кузя. 1941-1945 воясся Великöй Отечественнöй войнаса ветеранъяслöн списокъяс, кодъяс кöсйöны босьтны социальнöй мынтöм оланін стрöитöм либö ньöбöм вылö, лöсьöдсьöны индöм гражданалы торйöн, кодъясöс примитöма учётö олан условиеяс бурмöдöм могысь оланін стрöитöм либö ньöбöм вылö субсидияяс (социальнöй мынтöмъяс) босьтöм вылö 2005 вося март 1 лунöдз да кодъясöс примитöма лöсялана учётö 2005 вося март 1 лун бöрын. Списокъяссö вынсьöдö меставывса асвеськöдлан органса юрнуöдысь (юрнуöдысьöс вежысь), найöс колö эскöдны печатьöн, гижан кадпас индöмöн.»;
4) 9 пунктса 1 подпунктлöн "г" подпунктын "сэтшöм случайяс кындзи, кор гражданинöс лыддьöма пыр олöм вылö олан жыртöмöн тайö Пöрадок серти" кывъяс вежны "сэтшöм случайяс кындзи, кор:
гражданинöс лыддьöма пыр олöм вылö олан жыртöмöн тайö Пöрадок серти;

эм меставывса асвеськöдлан органлöн ходатайство, мый 1941-1945 воясся Великöй Отечественнöй войнса ветеранöн да сылöн семьяса членъясöн, кодъяс босьтöны социальнöй мынтöм, абу оформитöма колана ногöн индöм гражданалöн киын асланыс олан керка сетöм йылысь обязательство, либö мый абу оформитöма шуöм гражданаöн киын кутан ас олан керка дон босьттöг меставывса асвеськöдлан органъяслы сетöм йылысь сёрнитчöм" кывъясöн;
5) 9 (1) пунктын:

а) нёльöд абзацын "2008" лыдпас вежны "2009" лыдпасöн;
б) содтыны татшöм абзацъяс:

«Коми Республикаса Правительствоöн уполномочитöм олöмö пöртысь власьт органöн 2008 воын оланiн ньöбöм вылö социальнöй мынтöм сетöм йылысь сёрнитчöм кырымалöм – гражданалы, кодъяс кырымалiсны Саратов да Калуга каръясын олан жыръяс стрöитöм вылö пайöн участвуйтöм кузя сёрнитчöмъяс да кодъяслöн эм оланiн ньöбöм вылö социальнöй мынтöмъяс босьтöм вылö право;
оланiн стрöитöм либö ньöбöм вылö социальнöй мынтöмъяс босьтны кöсйысь 1941-1945 воясся Великöй Отечественнöй войнаса ветеранъяслöн списокъяс кузя, мый сетöма меставывса асвеськöдлан органъясöн, став коран мындаыс унджык индöм гражданалы социальнöй мынтöмъяс сетöм вылö Коми Республикаса республиканскöй бюджетын лöсялана финансöвöй во вылö сьöмысь;
олан условиеяс бурмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётö сувтöдöм 1941-1945 воясся Великöй Отечественнöй войнаса ветеран кузя тайö Пöрадоклöн 9 пунктын индöм документъяссö сетöма 2005 вося март 1 лун бöрын 1941-1945 воясся Великöй Отечественнöй войнаса ветеранъяслы, кодъясöс пыртöма 1941-1945 воясся Великöй Отечественнöй войнаса ветеранъяслöн списокъясö, кодъяс кöсйöны босьтны оланiн стрöитöм либö ньöбöм вылö социальнöй мынтöмъяс, кодъясöс сувтöдöма олан условиеяс бурмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётö 2005 вося март 1 лунöдз, Министерствоöн социальнöй мынтöмъяс сетöм бöрын.";
6) 9 (3) пунктын:

а) мöд абзацын «индöм сёрнитчöмъяслöн вына татшöм кадколастö:» кывъяс вежны «2009 вося декабр 25 лунöдз.» кывъясöн;

б) коймöд да нёльöд абзацъяс киритны;

7) 10 пунктын:

а) нёльöд абзацын «индöм сёрнитчöмъяслöн вына татшöм кадколастö:» кывъяс вежны «2009 вося декабр 25 лунöдз.» кывъясöн;

б) витöд да квайтöд абзацъяс киритны;

8) 11 пунктын:

а) квайтöд абзацын «олан условиеяс бурмöдöм могысь» кывъяс бöрын содтыны «(1941-1945 воясся Великöй Отечественнöй войнаса ветеранъяс кындзи)» кывъяс;

б) сизимöд абзацын «Саратов да Калуга каръясын,» кывъяс бöрын содтыны «а сідзжö 1941-1945 воясся Великöй Отечественнöй войнаса ветеранъяслы,» кывъяс;

в) 1 подпунктлысь «б» подпункт гижны тадзи:

«б) 1941-1945 воясся Великöй Отечественнöй войнаса ветеранъяслы – 100 прöчент мында;»;

г) содтыны татшöм выль абзацъяс:

«Гражданалы, кодъясöс сувтöдöма Коми Республика мутасын Ылi Войвыв районъясысь да сыкöд öткодялöм местаясысь Коми Республикаса лунвыв районъясö овмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётö, социальнöй мынтöм ыдждасö арталö сьöмöн вöдитчысь öтувъя оланін площадьлöн öти квадратнöй метрлöн шöр рыночнöй донысь, мый урчитöма индöм ногöн муниципальнöй юкöнлы, кöнi индöм граждана кöсйöны ньöбны либö стрöитны олан жыр.
Гражданалы, кодъясöс сувтöдöма олан условиеяс бурмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётö, социальнöй мынтöм ыдждасö арталö сьöмöн вöдитчысь öтувъя оланін площадьлöн öти квадратнöй метрлöн шöр рыночнöй донысь, мый урчитöма индöм ногöн муниципальнöй юкöнлы, кöнi гражданаöс сувтöдöма учётö, кодлöн эм олан условиеяс бурмöдöм могысь субсидия (социальнöй мынтöм) босьтöм вылö право.
Олан условиеяс бурмöдöм могысь оланiн стрöитöм либö ньöбöм вылö субсидияяс (социальнöй мынтöмъяс) босьтöм вылö учётö сувтöдöм 1941-1945 воясся Великöй Отечественнöй войнаса ветеранъяслы, кодъяс сетiсны öтлаын олысь семьяса эз став членлы социальнöй мынтöм босьтöм вылö шыöдчöм (важ да киссьöм оланiн фондын олысь 1941-1945 воясся Великöй Отечественнöй войнаса ветеранъяс кындзи), социальнöй мынтöм ыдждасö арталö сьöмöн вöдитчысь семья вылö, кытчö пырö 1941-1945 воясся Великöй Отечественнöй войнаса ветеран да социальнöй мынтöм босьтöм вылö шыöдчöмын индöм семьяса членъяс, кодъяс босьтöны социальнöй мынтöм, гöтыр (верöс) да налöн челядь пиысь öти, кодъяс босьтöны пöрысьлун  кузя пенсия либö инвалидносьт  кузя пенсия. Та дырйи социальнöй мынтöм ыджда арталiгöн лыд вылö босьтсьö öтувъя оланiн площадьлöн социальнöй норма социальнöй мынтöм босьтысь семья вылö, налöн ас киын олан жырлысь площадь либö кöртымалан сёрнитчöм кузя олан жыр площадь чинтытöг.";
9) 13 пунктса медводдза абзацын «олан условиеяс бурмöдöм могысь» кывъяс бöрын содтыны «(1941-1945 воясся Великöй Отечественнöй войнаса ветеранъяс кындзи)» кывъяс;

10) содтыны татшöм 13 (1) пункт:
«13(1). 1941-1945 воясся Великöй Отечественнöй войнаса ветеранъяслы, кодъясöс сувтöдöма олан условиеяс бурмöдöм могысь оланін стрöитöм либö ньöбöм вылö субсидияяс (социальнöй мынтöмъяс) босьтöм вылö учётö, социальнöй мынтöмъяс сетсьöны да артавсьöны:

1) став семья вылö татшöм условие дырйи:

а) кор наöн да семьяса став тыр арлыда членöн примитöма налöн олан жыр социальнöя кöртымалан сёрнитчöмъяс киритöм йылысь обязательствояс – гражданалы, кодъяс олöны олан жыръясын социальнöя кöртымалан сёрнитчöмъяс кузя;
б) кор наöн да семьяса став тыр арлыда членöн кырымалöма сёрнитчöмъяс, кутшöмъяс арталöны дон босьттöг сетны ассьыныс олан жыръяссö меставывса асвеськöдлан органъяслы (сэтшöм случайяс кындзи, кор эм меставывса асвеськöдлан органлöн ходатайство, мый 1941-1945 воясся Великöй Отечественнöй войнаса ветеранöн да сылöн семьяса членъясöн абу оформитöма индöм гражданалöн киын ас олан керка колана ногöн сетöм йылысь обязательство) – гражданалы, кодъяс олöны ас киын кутан право вылын олан жыръясын;
2) абу став семья вылö (1941-1945 воясся Великöй Отечественнöй войнаса ветеран, сылöн гöтыр (верöс) да челядь пиысь öти, кодъяс босьтöны пöрысьлун  кузя пенсия либö инвалидносьт  кузя пенсия (важ да киссьöм оланiн фондын олысь 1941-1945 воясся Великöй Отечественнöй войнаса ветеранъяс кындзи), условие дырйи, кор 1941-1945 воясся Великöй Отечественнöй войнаса ветеран сетiс социальнöй мынтöм босьтöм вылö шыöдчöм аслас шыöдчысь (1941-1945 воясся Великöй Отечественнöй войнаса ветеран вылö), сылöн гöтыр (верöс) да челядь пиысь öти вылö, кодъяс босьтöны пöрысьлун  кузя пенсия либö инвалидносьт кузя пенсия, семьяса мукöд членöс артавтöг, кодъясöс öтлаын регистрируйтöма да кодъяс öтлаын олöны 1941-1945 воясся Великöй Отечественнöй войнаса ветеранъяскöд.";
11) 14 пунктын:

а) медводдза абзацын:

"Саратов да Калуга каръясын" кывъяс бöрын содтыны ", кор эм меставывса асвеськöдлан органлöн ходатайство, мый 1941-1945 воясся Великöй Отечественнöй войнаса ветеранöн да сылöн семьяса членъясöн абу оформитöма индöм гражданалöн ас киын кутан ас олан керка колана ногöн сетöм йылысь обязательство," кывъяс;
"содтöд сы дорö" кывъяс бöрын содтыны ", а сiдзжö кор социальнöй мынтöмыс сетсьö 1941-1945 воясся Великöй Отечественнöй войнаса ветеранлы, сылöн гöтырлы (верöслы) да челядьяс пиысь öтилы, кодъяс босьтöны пöрысьлун  кузя пенсия либö инвалидносьт кузя пенсия, семьяса мукöд членöс артавтöг, кодъясöс öтлаын регистрируйтöма да кодъяс öтлаын олöны 1941-1945 воясся Великöй Отечественнöй войнаса ветеранъяскöд" кывъяс;

б) 2 подпунктын "Министерстволöн лицевöй тшöт вывсянь олан жыръяс вузалысьлöн тшöт вылö оланiн  ньöбöм вылö социальнöй мынтöмъяс гражданалы сетöм вылö артыштöм Коми Республикаса республиканскöй бюджетысь сьöм вуджöдан кадпассянь кык тöлысьöн либö квайт тöлысьöн" кывъяс вежны "во чöж" кывъясöн;
12) 15 пунктын:

а) 1 подпунктын "законодательствоöн урчитöм пöрадок серти пöдлассьöны" кывъяс бöрын содтыны ", а сiдзжö 1941-1945 воясся Великöй Отечественнöй войнаса ветеранъяслы" кывъяс;
б) содтыны татшöм 4 подпункт:
«4) 1941-1945 воясся Великöй Отечественнöй войнаса ветеранъяслы:

 (öти либö некымын) олан жыр ньöбöм вылö;

тырвыйö отделкаöн вылыс тшупöда дасьлунöн уна патераа керка помöдз стрöитöмын участвуйтiгöн олан жыръяс стрöитöм вылö (олан жыр стрöитöм вылö сёрнитчöм кырымалан лунсянь 3 тöлысьысь абу дырджык уджö керка сдайтан кадколастöн).;
13) 19 пунктö содтыны «, олан условиеяс бурмöдöм могысь да Ылi Войвыв да сыкöд öткодялöм районъясысь мöдлаö овмöдöм вылö субсидияяс (социальнöй мынтöмъяс) босьтöм вылö, мый сетсьö Коми Республикаса законодательство серти" кывъяс;
14) 20 (1) пунктын:

а) «а» подпунктын «тайö Пöрадок серти» кывъяс бöрын содтыны ", мый серти Министерство примитö социальнöй мынтöм сетöм йылысь решениеяс," кывъяс;
б) «б» подпункт гижны тадзи:

«б) тайö Пöрадоклöн 6 (1) пунктын индöм гражданалы, кодъяс кырымалiсны Министерствокöд оланiн ньöбöм вылö социальнöй мынтöмъяс сетöм йылысь сёрнитчöмъяс, - лöсялана сьöмсö налöн банковсöй тшöтъяс вылö вуджöдöмöн, мый восьтöма кредитнöй организацияясын, кодъяс кырымалiсны Министерствокöд оланiн ньöбöм вылö социальнöй мынтöмъясöн сетöм сьöмöн могмöдан пöрадок йылысь артмöдчöмъяс (водзö – артмöдчöмъяс).";
15) 20 (2) пунктын ""б" подпунктлöн коймöд абзацын" кывъяс вежны "б" подпунктын" кывъясöн;
16) 21 пунктын:

а) медводдза абзацын «тайö Пöрадок серти» кывъяс бöрын содтыны ", мый серти Министерство примитö социальнöй мынтöм сетöм йылысь решениеяс," кывъяс;

б) «б» подпунктын "государственнöй приёмочнöй комиссияяслысь актъяс вынсьöдöм йылысь меставывса асвеськöдлан органъясса решениеяслöн копияяс" кывъяс вежны "объектъяс уджö пыртöм вылö меставывса асвеськöдлан лöсялана органъясса разрешениеяслöн копияяс" кывъясöн;
в) «ж» да «з» подпунктъясын «законодательствоöн урчитöм пöрадок серти» кывъяс водзын содтыны «1941-1945 воясся Великöй Отечественнöй войнаса ветеранъяслы» кывъяс;

г) дасöд абзац гижны тадзи:

«Оланiн ньöбöм вылö социальнöй мынтöм сетöм могысь тайö Пöрадоклöн 6 (1) пунктын индöм гражданалы, кодъяс кырымалiсны Министерствокöд оланiн ньöбöм вылö социальнöй мынтöм сетöм йылысь сёрнитчöмъяс, сьöмöн вöдитчысьяс сетöны банковскöй тшöтлöн сёрнитчöмъяслысь копияяс 2009 вося декабр 20 лунысь оз сёрджык.";
д) дас öтиöд-дас витöд абзацъяс киритны;

17) 22 пунктын:

а) «а» подпунктса медводдза абзацын «тайö Пöрадок серти» кывъяс бöрын содтыны ", мый серти Министерство примитö социальнöй мынтöм сетöм йылысь решениеяс," кывъяс;
б) «б» подпункт гижны тадзи:

«б) тайö Пöрадоклöн 6 (1) пунктын индöм гражданалы, кодъяс кырымалiсны Министерствокöд оланiн ньöбöм вылö социальнöй мынтöм сетöм йылысь сёрнитчöмъяс, - гражданинлы оланiн ньöбöм вылö социальнöй мынтöм сетöм мында.
Сэтшöм случай дырйи, кор тайö подпунктлöн медводдза абзацын индöм граждана ньöбисны олан жырсö донтöмджыкысь социальнöй мынтöмысь, мый вуджöдöма индöм гражданалöн банковскöй тшöт вылö, сэки видзтöм сьöмыс бергöдсьö Коми Республикаса республиканскöй бюджетö.";

18) 22 (1) пунктын:

а) 1 подпунктын «тайö Пöрадок серти» кывъяс бöрын содтыны ", мый серти Министерство примитö социальнöй мынтöм сетöм йылысь решениеяс," кывъяс;
б) 2 подпункт гижны тадзи:

«2) тайö Пöрадоклöн 6 (1) пунктын индöм гражданалы, кодъяс кырымалiсны Министерствокöд оланiн ньöбöм вылö социальнöй мынтöм сетöм йылысь сёрнитчöмъяс, - индöм гражданалöн банковскöй тшöтъяс вылö лöсялана сьöмсö вуджöдöмсянь.";
19) Пöрадок дорö 1 содтöдын:

а) 6 пунктлысь бöръя абзац гижны тадзи:
"1941-1945 воясся Великöй Отечественнöй войнаса ветеранъяслы, боевöй тышъясса ветеранъяслы, боевöй тышъясса инвалидъяслы, боевöй тышъясса ветеранъяслöн, боевöй тышъясса инвалидъяслöн, кодъяс пöгибнитісны (кувсисны), семьяö пырысьяслы, гражданалы, кодъяс мунöны олан пунктъясысь, кутшöмъяс пöдлассьöны законодательствоöн урчитöм пöрадок серти, гражданалы, кодъяс олöны лёк да аварийнöй оланін фондын, гижны оз ков.";
б) 8 пунктын:

витöд да квайтöд абзацъясын "законодательствоöн урчитöм пöрадок серти пöдлассьöны" кывъяс бöрын содтыны ", а сiдзжö 1941-1945 воясся Великöй Отечественнöй войнаса ветеранъяслы" кывъяс;

сизимöд абзацын "ипотека кредит босьтігöн медводдза взнос мынтöм вылö" кывъяс бöрын содтыны "(1941-1945 воясся Великöй Отечественнöй войнаса ветеранъяс кындзи)" кывъяс;
в) шыöдчöм дорö пуктöм документ лыддьöглöн 6 пунктса бöръя абзацын "Великöй Отечественнöй войнаса инвалидъяс, Великöй Отечественнöй войнаын участвуйтысьяс, Великöй Отечественнöй войнаын участвуйтысьяслöн да Великöй Отечественнöй войнаса инвалидъяслöн, кодъяс пöгибнитісны (кувсисны), дöваяс" кывъяс вежны "1941-1945 воясся Великöй Отечественнöй войнаса ветеранъяс" кывъясöн;
20) Пöрадок дорö 4 содтöдлöн таблицаын медводдза абзац гижны тадзи:

«

	Семьяса öти член вылö тöлысся чöжöс Коми Республика кузя урчитöм ногöн вынсьöдöм быд морт вылö гарантируйтöм шöр сьöм чöжöс серти квартал вылö, кор примитсьö оланiн стрöитöм либö ньöбöм вылö гражданинлы социальнöй мынтöм сетöм йылысь решение

	4 да этшаджык

	4,1 – 5

	5,1 – 6

	6,1 – 7

	7,1 – 8

	8,1 – 9

	9,1 – 10

	10,1 – 11

	11,1 – 12

	12,1 – 13

	13,1 – 14

	14,1 – 15

	15,1 – 16

	16,1 – 17

	17,1 – 18

	18,1 – 19,9

	20 да унджык

	»;


21) Пöрадокö содтыны выль 6 содтöд тайö вежсьöмъяс дорö 1 №-а содтöд серти.

5. Оланiн стрöитöм либö ньöбöм вылö торъя категория гражданалы социальнöй мынтöмъяс сетöм вылö рöскод финансируйтан правилöясын, мый вынсьöдöма шуöмöн (2 №-а содтöд):
1) 1 пунктын "Коми Республикаса сьöм овмöс министерствоöн сьöмöн вöдитчысьлы" кывъяс вежны "сьöмöн вöдитчысьлы" кывъясöн;
2) 2 пунктын:

а) 3 подпунктын "решение копияяс" кывъяс вежны "разрешение копияяс" кывъясöн;
б) 4 подпунктса мöд абзац киритны:

в) 5 подпункт гижны тадзи:

«5) документъяслöн копияяс, кодъяс эскöдöны, мый гражданаöн мынтöма оланiнлöн дон да социальнöй мынтан ыджда костын торъялöмсö, олан жырлöн доныс кö ыджыдджык социальнöй мынтöм ыдждаысь;";
г) 6 подпунктын "законодательствоöн урчитöм пöрадок серти пöдлассьöны" кывъяс бöрын содтыны ", а сiдзжö 1941-1945 воясся Великöй Отечественнöй войнаса ветеранъяслы" кывъяс;

д) дас кыкöд абзацын "да кодъяс эз кырымавны 2008 вося ноябр 5 лунöдз оланiн вузалысьяскöд ньöбöм-вузалöм йылысь сёрнитчöмъяс" кывъяс киритны.
6. «Оланін стрöитöм либö ньöбöм вылö социальнöй мынтöмъяс йылысь» Коми Республикаса Оланпаслöн 2 статьяса 6 (1) юкöнын индöм гражданакöд Саратов да Калуга каръясын олан жыръяс стрöитöмын пайын участвуйтöм кузя сёрнитчöмъяс серти коран правосö уступитан сёрнитчöмъяс кырымалöм кузя удж котыртан пöрадокын, мый вынсьöдöма шуöмöн (4 №-а содтöд), (водзö – Пöрадок):
1) Пöрадоклöн нимын "2 статьяса 6 (1) юкöнын индöм гражданакöд «Саратов да Калуга каръясын олан жыръяс стрöитöмын" кывъяс вежны "1 (1) статьяын индöм" кывъясöн;
2) 1 пункт гижны тадзи:

«1. Тайö Пöрадокыс ладмöдö Саратов да Калуга каръясын олан жыръяс стрöитöмын пайын участвуйтöм кузя сёрнитчöмъяс серти коран правосö уступитан сёрнитчöмъяс кырымалöм кузя удж котыртöм (водзö – коран право уступитан сёрнитчöм) оланiн ньöбöм вылö субсидия (социальнöй мынтöм) босьтöм вылö учётö 2008 вося декабр 31 лунöдз сувтöм Россия Федерацияса гражданаöн, кодъясöс колана ногöн регистрируйтöма Коми Республика мутасын олан места кузя, кодъяс босьтiсны оланiн стрöитöм либö ньöбöм вылö субсидияяс федеральнöй бюджет тшöт весьтö, мый вöлi сетлöма Коми Республикалы 2002-2004 воясын "Ылi Войвыв да сыкöд öткодялöм районъясысь мунöм гражданалы олан субсидияяс йылысь" Федеральнöй оланпас збыльмöдöм вылö либö меставывса сöвмöдан уджтасъяс збыльмöдöм вылö да шахтёрскöй каръяс да посёлокъяс уджöн могмöдöм вылö, кодъяс кырымалісны Саратов да Калуга каръясын олан жыръяс стрöитöм вылö пайын участвуйтан сёрнитчöмъяс, мый серти тайö жыръяс кузя заказчикъясöн (стрöитчысьясöн, заказчик – стрöитчысьясöн) 2007 вося октябр 1 лун кежлö обязательствояс олöмö эз пöртны, кодъяс кöсйисны сетны тайö сёрнитчöмъяс кузя коран правосö Коми Республикаса Правительствоöн уполномочитöм Коми Республикаса олöмö пöртысь власьт органлы да кодъяслöн абуöсь олöмö пöртöм либö мыйтакö олöмö пöртöм ёрдъяслöн решениеяс оланiн ньöбöм вылö субсидияяс (социальнöй мынтöмъяс) босьтöм вылö учётö индöм гражданаöс сувтöдтöдз вензьöмъяс кузя, кутшöмъяс артмисны тайö статьяын индöм сёрнитчöмъясысь, ёрдлöн сэтшöм решениеяс кындзи, кодъяс йитчöны абу эмбур сяма корöмъяс могмöдöмкöд, да кодъяс эз кырымавны 2008 воын Коми Республикаса Правительствоöн уполномочитöм Коми Республикаса олöмö пöртысь власьт органкöд оланiн ньöбöм вылö социальнöй мынтöмъяс сетöм йылысь сёрнитчöмъяс (водзö – шыöдчысьяс).";
3) Пöрадок дорö содтöдын:

4 пунктса содтöдлöн грифын да мöд абзацын "2 статьяса 6 (1) юкöнын индöм гражданакöд Саратов да Калуга каръясын олан жыръяс стрöитöмын" кывъяс вежны "1 (1) статьяын индöм" кывъясöн.
7. Шуöмö содтыны 5 №-а содтöд тайö вежсьöмъяс дорö 2 №-а содтöд серти.

"Оланiн стрöитöм либö ньöбöм вылö 
социальнöй мынтöмъяс йылысь" 
Коми Республикаса Оланпас збыльмöдöм 
кузя мераяс йылысь" Коми Республикаса 
Правительстволöн 2007 во февраль 20 лунся 
32 №-а шуöмö пыртöм вежсьöмъяс дорö
1 №-а СОДТÖД

«Торъя категория гражданалы

оланін стрöитöм либö ньöбöм вылö

социальнöй мынтöмъяс сетан пöрадок дорö

6 СОДТÖД

Оланін стрöитöм либö ньöбöм вылö социальнöй мынтöм босьтны кöсйысь 

1941-1945 воясся Великöй Отечественнöй войнаса ветеранъяслöн
СПИСОК,

кодъясöс сувтöдöма учётö____________________________

(индыны 2005 вося март 1лунöдз либö 2005 вося март 1 лун бöрын)
татшöм кадпасö______________________________________
(индыны кадпассö, кор гижöма списоксö)

	д/в №
	 Оланін стрöитöм либö ньöбöм вылö субсидия (социальнöй мынтöм) босьтöм вылö учётö сувтöдан кадпас
	Социальнöй мынтöм босьтысьлöн ов, ним, вич, чужан кадпас. Семьяö пырысьяс (ов, ним, вич, чужан кадпас, рöдвуж йитöдъяс)
	Семьяö пырысьяс лыд (морт)
	Олан жырлöн инпас
	Социальнöй мынтöм босьтысьöс да сылöн семьяö пырысьясöс эскöдысь документъяслöн даннöйяс
	Семья вылö öтувъя олан площадь-лöн социаль-нöй норма, кв.м
	Социальнöй мынтöм сетан норматив
	Коми Республи-каса республиканскöй бюджетысь коран сьöм мында (шайт)
	Гражданалöн категория
	Оланін стрöитöм либö ньöбöм могысь субсидия (социальнöй мынтöм) босьтöм вылö учётö сувтöдöм йылысь решениелöн номер да кадпас
	Муниципальнöй юкöнлöн ним, мый бöрйöма пыр олöм вылö

	
	
	
	
	
	
	
	
	
	
	
	


(Чина мортлöн ов, ним, вич, коді лöсьöдіс списоксö) (кырымпас)».
"Оланiн стрöитöм либö ньöбöм вылö 
социальнöй мынтöмъяс йылысь" 
Коми Республикаса Оланпас збыльмöдöм 
кузя мераяс йылысь" Коми Республикаса 
Правительстволöн 2007 во февраль 20 лунся 
32 №-а шуöмö пыртöм вежсьöмъяс дорö

2 №-а СОДТÖД

«ВЫНСЬÖДÖМА

Коми Республикаса Правительстволöн 

2007 во февраль 20 лунся 32 №-а шуöмöн

(5 №-а содтöд)

Гражданалы, кодъясöс индöма «Оланін стрöитöм либö ньöбöм вылö социальнöй мынтöмъяс йылысь» Коми Республикаса Оланпаслöн 1 статьяса 1 пунктлöн «з» подпунктын, оланін стрöитöм либö ньöбöм вылö социальнöй мынтöм ыджда арталöм вылö 2009 вося II квартал вылö öтувъя олан площадьлöн öти квадратнöй метрлöн шöр рыночнöй дон
	Муниципальнöй юкöн
	Öтувъя олан площадьлöн 1 кв. метр вылö шöр рыночнöй дон

	«Сыктывкар» кар кытш
	34 350

	«Воркута» кар кытш
	5 410

	«Инта кар кытш
	12 020

	«Усинск» кар кытш
	34 350

	«Ухта» кар кытш
	34 350

	«Сосногорск» муниципальнöй район
	34 350

	«Печора» муниципальнöй район
	21 500

	«Вуктыл» муниципальнöй район
	18 000

	«Сыктыв» муниципальнöй район
	23 500

	«Койгорт» муниципальнöй район
	19 920

	«Кöрткерöс» муниципальнöй район
	27 200

	«Мылдін» муниципальнöй район
	25 000

	«Сыктывдін» муниципальнöй район
	34 350

	«Луздор» муниципальнöй район
	23 900

	«Княжпогост» муниципальнöй район
	31 100

	«Удора» муниципальнöй район
	19 000

	«Емдін» муниципальнöй район
	33 150

	«Чилимдін» муниципальнöй район
	21 000

	«Кулöмдін» муниципальнöй район
	21 190

	«Изьва» муниципальнöй район
	20 100


».
Вуджöдiс Кузнецова Н.А., 21 478 пас  

